ՀԻՄՆԱՎՈՐՈՒՄ
«Հայաստանի Հանրապետության Լոռու մարզի Քարաձորի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու  մասին» ՀՀ կառավարության որոշման նախագծի
2008 թվականի հոկտեմբերի 19-ին ՀՀ Լոռու մարզի Քարաձորի գյուղական համայնքի ավագանու օրենքով սահմանված 5 անդամներից փաստացի ընտրվել են 5-ը։
Ավագանու անդամ Արտավազդ Գլախի Սարիբեկյանի լիազորությունները դադարեցվել են 2011 թվականի մայիս ամսին, քանի որ ավագանու անդամը դադարել է համայնքի բնակիչ լինելուց:
Ս.թ. հունիսին ավագանու անդամներ Պավլիկ Յուրիկի Մարտիրոսյանը և Արեն Արշավիրի Գալստյանը հրաժարականներ են տվել: Այդ հանգամանքներով պայմանավորված` անհնարին է դարձել համայնքի ավագանու հետագա նիստերի անցկացումը: Ս.թ.հունիսի   22-ին, ղեկավարվելով «Տեղական ինքնակառավարման մասին» ՀՀ օրենքի 21-րդ և 22-րդ հոդվածների պահանջներով` կազմվել է ավագանու լիազորությունների վաղաժամկետ դադարեցման վերաբերյալ արձանագրությունը, որը ստորագրվել է համայնքի ղեկավարի և ավագանու երկու անդամների կողմից: 

Այդ արձանագրությունը ՀՀ Լոռու մարզպետի միջոցով ներկայացվել է ՀՀ տարածքային կառավարման նախարարություն:

«Հայաստանի Հանրապետության Լոռու մարզի Քարաձորի գյուղական համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
